ԱՄՓՈՓԱԹԵՐԹ 
«ԾԱՂԿԱՁՈՐԻ ԳԼԽԱՎՈՐ ՄԱՐԶԱՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԳՈՒՅՔ ՕՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ԵՎ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐՆ ՈՒՂՂԱԿԻ ՎԱՃԱՌՔԻ ՁԵՎՈՎ ՆԱԽՕՐՈՔ ՀԱՅՏՆԻ ԳՆՈՐԴԻՆ ՄԱՍՆԱՎՈՐԵՑՆԵԼՈՒ ՄԱՍԻՆ
	                1. ՀՀ ֆինանսների նախարարություն
	29.07.2022թ.

	
	N 01/11-1/13518-2022

	 1. Անհրաժեշտ է նախագծի 7-րդ կետի 2-րդ ենթակետի «դ» և «ե» պարբերությունները խմբագրել՝ բացառելով մրցույթի արդյունքի վերաբերյալ կարգավորումները:

2. Անհրաժեշտ է նախագծի 2-րդ հավելվածում լրացնել նաև 2-րդ տարում կատարվող ներդրումների տողը:
	1.Ընդունվել է

2. Ընդունվել է 
	 

	 2. ՀՀ արդարադատության նախարարություն
	04.08.2022թ.

	
	N 27.2/34172-2022

	1. Որոշման նախագծի  նախաբանում անհրաժեշտ է հստակեցնել իրավական ակտի ընդունման համար լիազորող նորմ հանդիսացող «Պետական գույքի մասնավորեցման (սեփականաշնորհման) մասին» օրենքի 12-րդ և 14-րդ հոդվածների հղումները, մասնավորապես նշել կոնկրետ մասերը: Միևնույն ժամանակ Նախագծի նախաբանից անհրաժեշտ է հանել «Հողային օրենսգրքի 64-րդ հոդվածի 9-րդ մասը, ինչպես նաև  Հայաստանի Հանրապետության կառավարության 1998 թվականի մայիսի 6-ի թիվ 277 որոշմամբ հաստատված կարգի 47-րդ, 55-57-րդ և 59-րդ կետերը, Հայաստանի Հանրապետության կառավարության 2006 թվականի ապրիլի 27-ի թիվ 823-Ն որոշման 1-ին կետը, Հայաստանի Հանրապետության կառավարության 2004 թվականի օգոստոսի 26-ի թիվ 1955-Ն որոշման 2-րդ կետի 3-րդ ենթակետը և Հայաստանի Հանրապետության կառավարության 2020 թվականի հունիսի 4-ի թիվ 914-Ն որոշմամբ հաստատված թիվ 1 հավելվածի 1-ին կետը» հղումները, քանի որ դրանք Նախագծի ընդունման լիազորող նորմ չեն հանդիսանում՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
2. Նախագծի 9-րդ կետի «տողում» բառն անհրաժեշտ է փոխարինել «կետում» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները: 

3. Նախագծի 9-րդ կետի «Ընկերության և «ՆՅՈՒ ՀՈՐԻԶՈՆ ԳՐՈՒՊ ԻՆԿ» ընկերության միջև 2006 թվականի նոյեմբերի 8-ին կնքված վարձակալության պայմանագրի ժամկետի ավարտը» բառերն անհրաժեշտ է հանել, քանի որ Նախագծի 2-րդ կետի 1-ին ենթակետով արդեն իսկ նախատեսվում է լուծել «Ծաղկաձորի գլխավոր մարզահամալիր» փակ բաժնետիրական ընկերության և «ՆՅՈՒ ՀՈՐԻԶՈՆ ԳՐՈՒՊ ԻՆԿ» ընկերության միջև կնքված պայմանագիրը, ուստի դրան հղում կատարելու անհրաժեշտությունը բացակայում է:

	 1 . Ընդունվել է

2. Ընդունվել է

      3. Ընդունվել

	 

	                3. ՀՀ վարչապետի աշխատակազմ
	06.09.2022թ.

	
	N 02/16-11/29290-2022

	 Վարչապետի աշխատակազմի 

1. հիմնավորման մեջ հստակ անդրադարձ կատարել նաև ՀՀ կառավարության 1998 թվականի մարտի 27-ի N 209 որոշմամբ սահմանված կարգով 2022 թվականի մայիսի 25-ի (գնահատման պահ) դրությամբ 3,057,894.0 հազ. դրամ գնահատված ակտիվների ունեցող Ընկերության 2,301,462.679 հազ.դրամ կադաստրային արժեք ունեցող հողի ներկայիս և մասնավորեցման դեպքում կանխատեսվող իրավական կարգավիճակին՝ այդ թվում՝ հստակեցնել նախագծի 5-րդ կետի կարգավորման առարկան
իրավաբանական վարչության եզրակացություն
2. Նախագծի 11-րդ կետով նախատեսվում է համապատասխան անշարժ գույքը հետագայում վարձակալությամբ տրամադրել գնորդին: Մինչդեռ պարզ չէ՝ արդյոք հետագայում գույքը վարձակալությամբ տրամադրելը ենթադրում է կառավարության առանձին որոշման առկայություն, թե ոչ:  Միաժամանակ, վարձակալության վերաբերյալ առանձին որոշում չկայացվելու դեպքում հարկ է նշել, որ պետական կառավարման համակարգի մարմինների տիրապետմանը և օգտագործմանը հանձնված գույքի վարձակալության տրամադրման հետ կապված հարաբերությունները կարգավորվում են 2020 թվականի հունիսի 4-ի N 914-Ն որոշմամբ, սակայն ներկայացված նախագծում վերոնշյալ կարգի պահանջները պահպանված չեն:


	1.Ընդունվել է

Հիմնավորման մեջ կատարվել է լրացում և տրվել է համապատասխան պարզաբանում
2. Ընդունվել է
Նախագծի 11-րդ կետում կատարվել է համապատասխան լրացում
	 

	4. ՀՀ կրթության, գիտության, մշակույթի և սպորտի նախարարություն
	07.09.2022թ.

	
	N 01/31․3/21938-2022

	  ՀՀ կառավարության որոշման նախագծի վերաբերյալ                     առարկություններ չկան:

	Ընդունվել է

	 

	5. ՀՀ կադաստրի կոմիտե
	07.09.2022թ.

	
	ՍԹ/9738-2022

	  1․  Նախագծի N 1 հավելվածի ցանկի 1-ին տողում նշված 37,26247 հա մակերեսով հողամասի շուկայական արժեքին մոտարկված կադաստրային արժեքը կազմում է 6,027,800,723 ՀՀ դրամ, իսկ 2-րդ տողում նշված 0,40042 հա մակերեսով հողամասինը՝ 64,774,342 ՀՀ դրամ, մինչդեռ Նախագծի 2-րդ կետի 3-րդ ենթակետում և 4-րդ կետի 1-ին ենթակետում հողի կադաստրային արժեքը նշված է 2,301,462.679 հազար ՀՀ դրամ։

 Նախագծի N 1 հավելվածի ցանկում նշված հողամասի կադաստրային արժեքը համապատասխանում է ցանկում նշված անշարժ գույքի գնահատված շուկայական արժեքին, հետևաբար առաջարկում ենք անշարժ գույքի շուկայական արժեքի որոշման համար հիմք հանդիսացած գնահատման հաշվետվությունը ուսումնասիրության առարկա դարձնել Կադաստրի կոմիտեում գործող ՀՀ տարածքում գնահատման գործունեության ուսումնասիրություն իրականացնող մասնագիտական հանձնաժողովի կողմից։ 


	Ընդունելի չէ
Նախագծի 2-րդ կետի 3-րդ ենթակետում և 4-րդ կետի 1-ին ենթակետում հողի կադաստրային արժեքը իրենից ներկայացնում է Ընկերությանը սեփականության իրավունքով պատկանող անշարժ գույքի սպասարկման համար տրամադրված հողատարածքների կադաստրային արժեքների հանրագումարը։
Հաշվի առնելով, որ Նախագծի N 1 հավելվածի ցանկում նշված անշարժ գույքը ենթակա չէ մասնավորեցման և նախատեսվում է այն անհատույց օտարել Հայաստանի Հանրապետությանը, ապա նշված գույքի շուկայական արժեքի որոշման համար հիմք հանդիսացած գնահատման հաշվետվության լրացուցիչ ուսումնասիրության անհրաժեշտություն չկա։

	 

	6. ՀՀ պետական եկամուտների կոմիտե
	07.09.2022թ.

	
	N 01/11-1/64753-2022

	  ՀՀ կառավարության որոշման նախագծի վերաբերյալ                    դիտողություններ և առաջարկություններ չկան:

	Ընդունվել է

	 

	
	
	



